SESI MENTORING ELITE UNIVERSITI MARA
BERSAMA PELAJAR INTERNATIONAL
BACCALAUREATE SPECIAL TRACK (IBST)
DAN A LEVEL FAST TRACK (ALFT)

OLEH:

YBHG. PROF. TAN SRI DATO’ SERI DR. NOOR
AZLAN BIN GHAZALI

AHLI MAJLIS MARA

DEWAN AL-KHAWARIZMI
KOLEJ MARA BANTING, SELANGOR
27 JUN 2026 |SABTU
9.00 PAGI




Assalamualaikum warahmatullahi
wabarakatuh dan salam sejahtera.

Terima kasih diucapkan kepada Pengacara
Mailis.

SALUTASI SEWAJARNYA...

1. Alhamdulillah, setinggi-tinggi kesyukuran
kita panjatkan ke hadrat Allah SWT
kerana dengan limpah kurnia dan izin-
Nya, kita dapat berhimpun bersama pada
hari ini dalam Sesi Mentoring Elite
Universiti MARA 2026, sebuah inisiatif
yang amat signifikan dalam usaha
memperkasa potensi serta mencorakkan
masa depan generasi pewaris

kepimpinan negara.



2. Saya ingin merakamkan setinggi-tinggi
penghargaan dan ucapan tahniah kepada
pihak penganjur atas komitmen serta
dedikasi dalam merealisasikan program
ini. Inisiatif yang cukup bermakna ini
bukan sahaja membuka ruang interaksi
antara pelajar dan mentor bertaraf
antarabangsa, malah menjadi wadah
strategik dalam membentuk aspirasi,
memperluas horizon pemikiran serta
mempersiapkan generasi muda untuk
menerajui masa depan negara dengan

lebih cemerlang.



Hadirin yang saya hormati sekalian,

3. Sesi Mentoring Elite Universiti MARA

2026 ini merupakan sebuah platform
yang unik, eksklusif dan berprestij kerana
menghimpunkan para pelajar bersama
mentor yang terdiri daripada alumni
universiti-universiti  terkemuka dunia
seperti  MIT, Harvard, Oxford,
Cambridge dan Stanford.

. Ini bukan sekadar sebuah program biasa,

sebaliknya merupakan satu peluang yang
amat bernilai untuk para pelajar
memperoleh pendedahan secara
langsung terhadap pengalaman, cabaran
dan laluan menuju kecemerlangan di

peringkat global.



5. Dalam landskap dunia yang semakin
kompleks, dinamik dan kompetitif,
kecemerlangan tidak lagi boleh diukur
dalam konteks tempatan semata-mata.
Sebaliknya, ia menuntut pemikiran yang
bersifat global, daya tahan yang tinggi
serta keupayaan untuk menyesuaikan diri
dan bersaing dalam persekitaran
antarabangsa yang sentiasa berubah.

6. Justeru, program seperti ini amat relevan
dan bertepatan dalam membekalkan
para pelajar dengan panduan, inspirasi
serta keyakinan untuk melangkah lebih
jauh dalam merealisasikan cita-cita

mereka.



Para pelajar sekalian,

/. Rebutlah peluang berharga ini untuk
berinteraksi secara aktif dan bermakna
dengan para mentor yang hadir.
Hayatilah setiap perkongsian
pengalaman mereka, kemukakan
persoalan yang membina, dan
manfaatkan sesi mentoring ini sebagai
titik tolak dalam merangka hala tuju
masa depan vyang lebih jelas dan

terancang.

8. Ingatlah bahawa kejayaan tidak hanya
bergantung kepada kecemerlangan
akademik semata-mata, tetapi turut
ditentukan oleh sikap, kesungguhan,

disiplin serta ketabahan dalam



mendepani  setiap  cabaran  dan

rintangan.

Saya juga yakin bahawa melalui sesi
seperti speed mentoring dan
perbincangan berfokus mengikut kluster
yang telah dirancang, para pelajar akan
memperoleh manfaat yang amat besar
dan bernilai. Antaranya termasuklah
pendedahan dalam aspek kecemerlangan
akademik, inovasi, kepimpinan serta
strategi yang berkesan untuk
menempatkan diri di universiti-universiti

terbaik dunia.



10. Akhir kata, saya berharap agar Program
Sesi Mentoring Elite University MARA ini
akan terus menjadi pemangkin yang
ampuh kepada usaha melahirkan
generasi pelajar yang berwawasan,
berdaya saing, berfikiran global dan
berkeupayaan mencipta kejayaan yang

membanggakan di persada dunia.

Sekian, wabillahi taufik walhidayah,

Wassalamualaikum warahmatullahi
wabarakatuh dan terima kasih.



